
Аннотация 

 

Солижанов Жасурнинг «Иқтисодиѐтни модернизациялаш жараѐнида кичик 

бизнесни бошқариш ва ривожлантириш йўллари» мавзусидаги рефератида 

иқтисодиѐтини модернизациялаш жараѐнида худудлар иқтисодиѐтини 

ривожлантиришда кичик корхоналарни ўрни уларни ривожлантириш, самарадорлигини 

ошириш хамда бошқариш такомиллаштириш бўйича таклиф ва тавсиялар берилган.     

Иқтисодиѐтни модернизациялаш шароитида кичик бизнесни ривожланишининг 

назарий асосларига бағишланган бўлиб, унда кичик бизнес фаолиятини  

ривожлантиришнинг мақсад ва вазифалари, кичик бизнес ва тадбиркорлик 

тушунчалари, уларнинг моҳияти ва мазмуни кичик бизнесни ривожлантириш бўйича 

хорижий давлатлар тажрибалари  назарий жихатдан ѐритиб берилган.  

 Шунингдек иқтисодиѐтни модернизациялаш жараѐнида кичик бизнесни 

бошқариш ва ривожлантириш йўлларига бағишланган бўлиб, унда кичик бизнес ва 

хусусий тадбиркорлик корхоналарида ишлаб чиқаришни бошқаришнинг 

такомиллаштириш, иқтисодиѐтда кичик бизнес корхоналарини ривожлантиришни 

асосий йўналишлари бўйича таклиф ва тавсиялар ишлаб чиқилган. 

Хулоса ва таклифлар қисмида олиб борилган изланишлар натижаларига 

асосланган холда таклиф ва тавсиялар ишлаб чиқилган  

КИРИШ 

  

 Ўзбекистонда амалга оширилаѐтган иқтисодий ислоҳотларнинг ҳозирги босқичи 

кичик бизнес ва хусусий тадбиркорликни ривожлантириш, унга кенг иқтисодий 

эркинлик бериш билан тавсифланади. 

Шу жиҳатдан, ҳозирги кунда республикамизда кичик бизнес ва хусусий 

тадбиркорлик фаолиятини ривожлантиришга алоҳида эътибор берилмоқда. Чунки, 

кичик бизнес ва хусусий тадбиркорлик соҳасини ривожлантириш масаласига 

давлатимиз иқтисодий сиѐсатининг стратегик вазифаси сифатида қаралмоқда.  

Кичик бизнес капитал тақчиллиги шароитида кўп маблағ талаб этмайдиган 

хўжалик фаолияти сифатида ресурслар айланмасининг юқори сурьатларини 

таъминлайди, иқтисодиѐтни қайта қуриш, иқтисодий нобарқарорлик ва ресурслар 

чекланганлиги шароитида истеъмол бозорини шакллантириш ва уни тўлдириш 

муаммосини тез ҳамда тежамли тарзда ҳал этади. Кичик корхоналар истеъмол 

талабининг ўзгаришига дарҳол мослашади ва шу йўл билан истеъмол бозоридаги 

зарурий мувозанатни таъминлайди. Ҳозирги пайтда ушбу соҳа нафақат иқтисодиѐтнинг 

ўсиш суръатларини жадаллаштиришда, балки мамлакатимиз учун ниҳоятда муҳим 

бўлган бандлик ва аҳоли даромадларини ошириш масалаларини ҳал этишда ҳам етакчи 

ўрин тутмоқда. Охирги йилларда республикамизда кичик бизнес ва хусусий тадбиркор-

лик билан шуғулланувчи корхоналар сони йил сайин ортиб бораѐтгани соҳанинг изчил 

ривожланаѐтганлигидан далолат беради. 

“...кичик бизнес ва xусусий тадбиркoрликнинг мамлакатимиз ялпи ички 

маҳсулoтидаги улуши ҳoзирги вақтда – шунга алoҳида эътибoр беришингизни 

сўрайман – 54 фoизни ташкил этишининг ўзи, ўйлайманки, кўп нарсани англатади”
1
. 

Кичик бизнес соҳасининг иқтисодиѐтдаги аҳамияти унинг иқтисодиѐтда рақобат 

муҳитини таъминлаш, йирик корхоналар учун маҳсулот ва хизматлар етказиб бериш, 

янги иш ўринларини яратиш ва иккиламчи бандликни таъминлаш, бозор тизимининг 

мослашувчанлигини ошириш, илмий-техникавий инқилобни жадаллаштириш, 

ресурсларни ишлаб чиқаришга сафарбар этиш; солиқ тушумлари ҳажмининг ўсишини 

таъминлаш, аҳоли даромадлари даражасини барқарорлаштириш каби омиллар билан 

белгиланади.  

Мустақиллик  йилларида кичик бизнес субъектларининг мамлакатимизда янги иш 

ўринларини ташкил қилиш, аҳолининг даромадлари ва фаровонлигини оширишнинг 

муҳим омили сифатидаги натижалари салмоқли бўлиб бормоқда. 

Шу сабабли, кичик бизнес ва хусусий тадбиркорликни ривожланишини, уни 

такомиллаштиришни, бозор иқтисодиѐти қонуниятлари асосида иқтисодий 

минтақаларнинг иқтисодий ҳолатларини тадқиқ этиш мухим аҳамият касб этади 

самарали олиб боришни ташкил этиш ушбу мавзунинг долзарблигини ифода этади.  

 

 

1.Кичик бизнес ва тадбиркорлик тушунчалари, уларнинг моҳияти ва мазмуни 

 

Кичик бизнес ва хусусий тадбиркорлик тушунчаларини ҳозирги маъносида 

биринчи бўлиб XVII аср охири ва XVIII аср бошларида инглиз иқтисодчиси Ри -

чард Кантилон қўллаган эди. Унинг фикрича, тадбиркор таваккалчилик шароитида 

фаолият кўрсатувчи кишидир. Шу боисдан у ер ва меҳнат омилини иқтисодий 

фаровонликни белгилаб берувчи бойлик манбаи деб билган. Кейинчалик, XVIII 

асрнинг охири ва ХIХ асрнинг бошида машҳур француз иқтисодчиси Ж.Б.Сей 

(1767-1832) “Сиѐсий иқтисод рисоласи” китобида (1803й.) тадбиркорлик 

                                                 
1
 Ислом Каримов. 2012 йил Ватанимиз тараққиѐтини янги босқичга кўтарадиган йил бўлади. Т.: 

Ўзбекистон, 2012 йил, 31-бет. 

фаолиятини ишлаб чиқаришнинг уч мумтоз омиллари – ер, капитал, меҳнатнинг 

яхлитлиги деб таърифлаган эди.  

У Англия саноатининг муваффақиятини “инглиз тадбиркорлари истеъдоди” 

таъминлаганлигини таъкидлаган эди. Ж.Б. Сейнинг асосий тезисида маҳсулот 

ишлаб чиқаришда тадбиркорлар асосий фаолият кўрсатади дейилади. Ж.Б.Сейнинг 

фикрича, тадбиркор олган даромад унинг меҳнати, ишлаб чиқаришни ташкил 

этганлиги, маҳсулотни ўз вақтида сотганлиги учун берилган мукофотдир. 

Тадбиркор таваккал қилиб, бирор-бир маҳсулотни ишлаб чиқаришни ўз бўйнига 

олади. 

Қайд этиш лозимки, иқтисодиѐт фанининг асосчилари тадбиркорлик шаклига 

кам эътибор берганлар. Тадбиркорлик фаолияти уларнинг илмий-тадқиқот 

ишларининг таҳлил объекти бўлмаган. Инглиз иқтисодчи олимлари А. Смит (1723-

1790) ва Д. Рикардо (1772-1823) иқтисодиѐтни ўз-ўзини мувофиқлаштирувчи 

механизм деб қабул қилганлар. Ушбу механизмда ижодий тадбиркорликка ўрин йўқ 

эди. “Халқлар бойликларининг моҳияти ва сабабларини тадқиқ этиш” (1776й.) 

китобида А.Смит тадбиркор таърифига алоҳида эътибор берган эди. А.Смит 

фикрича, тадбиркор – капитал эгаси. У муайян тижорат ғоясини амалга ошириб, даромад 

олиш учун таваккалчилик билан иш бошлайди, чунки капитални бирор-бир ишга 

сарфлаш доимо таваккалчилик билан боғлиқдир. Тадбиркорликдан олинган даромад, 

А.Смит фикрича, шахсий таваккалчилик учун олинган мукофотдир. Тадбиркор ишлаб 

чиқаришни ўзи режалаштиради, ташкил этади, ишлаб чиқариш фаолияти натижаларига 

эгалик қилади. Бу ишлар, ўз навбатида, бозор тизими билан боғлиқ. Шу боис А.Смит 

бизларни бозор тизимининг марказий механизми – рақобат механизми билан таништиради. 

Ўз манфаатини кўзлаб юрган ҳар бир киши, бозорда шу мақсад билан юрган кишиларга 

дуч келади. Натижада, бозордаги ҳар бир ҳаракат қилувчи субъект, рақобатчи таклиф 

қилган нархларга рози бўлади. Бундай рақобатда ўхшаш товарларга меъѐрдан ортиқ нарх 

қўйган ишлаб чиқарувчи харидорни йўқотиши ҳеч гап эмас. 

А.Смитнинг қайд қилишича, бозор жамият сотиб олишни хоҳлаган ва керакли 

миқдордаги товарларни ишлаб чиқаради. Шу билан бирга, А.Смит бозорнинг қудратли 

куч эканлигини, у жамиятни керак бўлган товарлар билан доимо таъминлашини ва бу 

тизим ўз-ўзини мувофиқлаштиришини кўрсатиб берди. Унинг фикрича, ўз-ўзига қўйиб 

берилган бозор тизими ривожланади ва бундай тизими бор халқнинг бойлиги ортаверади. 

ХIХ-ХХ асрлар чегараларида тадбиркорлик институтининг аҳамияти ва ролини 

кўпчилик англай бошлади. Француз иқтисодчиси Андре Маршалл (1907-1968 йй.) 

биринчи бўлиб ишлаб чиқаришнинг учта омилига (ер, капитал, меҳнат) тўртинчи омил – 

ташкиллаштириш омилини қўшди. Шу вақтдан бошлаб тадбиркорлик тушунчаси ва шу 

соҳада олиб бориладиган ишлар кўлами кенгайиб бормоқда. 

Америкалик иқтисодчи Ж.Б.Кларк (1847-1938) Ж.Б.Сейнинг “учлик 

формуласига” бир оз ўзгартириш киритди. Унинг фикрича, ишлаб чиқаришда доим 

тўрт омил иштирок этади:  

1) капитал;  

2) ишлаб чиқариш воситалари ва ер;  

3) тадбиркорлик фаолияти;  

4) ишчининг меҳнати. 

Ҳар бир омил ишлаб чиқаришдан олинаѐтган ўзига хос фойдани акс эттиради: 

капиталдан капиталист қўшимча фоиз олади; ер рента беради; капиталистнинг 

ишбилармонлик фаолияти даромад келтиради; ишчининг меҳнати уни маош билан 

таъминлайди. Бошқача қилиб, Ж.Б.Кларк сўзи билан айтганда: “Эркин рақобат меҳнатга 

меҳнатдан келган нарсани беради, капиталистларга капитал яратган нарса тегади, 

тадбиркорлар мувофиқлаштириш фаолиятидан келган нарсани олади”
2
. Тадбиркорлик 

фаолиятини у ана шундай тушунган. 

Машҳур америкалик иқтисодчи Й. Шумпетер (1883-1950) ўзининг “Иқтисодий 

ривожланиш назарияси”
3
 китобида, тадбиркорни новатор (янгилик бунѐд қилувчи одам) 

деб таърифлаган. Олим тадбиркорлик фаолиятини капиталистик иқтисодиѐтнинг 

ривожланишида, иқтисодий ўсишни таъминлашда катта рол ўйнайдиган янгиликларни 

жорий этишдан иборат, деб билади: “Функцияси янги комбинация-арни жорий этишдан 

иборат бўлган хўжалик субъектларини биз тадбиркор деб атаймиз”. Ушбу муаммога 

иқтисодиѐт соҳасида Нобел мукофотига сазовор бўлган (1974й) инглиз иқтисодчиси 

Фридрих Фон Хайн (1899-1984) бошқача ѐндашган. Унинг фикрича, “тадбиркорлик 

фаолият бўлмасдан, балки янги иқтисодий имкониятларни излаб топиш, ҳатти-

ҳаракатларни таъминлашдир”.
4
 Олим тадбиркорликни фаолият эмас, деб талқин этади. 

На хорижда, на бизда ҳали тадбиркорликнинг умум томонидан эътироф қилинган 

таърифи мавжуд эмас. Америкалик олим Р.Хизрич, “Тадбиркорлик ўз қийматига эга 

бўлган қандайдир янги нарсани яратиш жараѐни, тадбиркор эса бунинг учун барча зарур 

вақти ва кунини сарфлайдиган, барча молиявий, психологик ва ижтимоий хавф-хатарни 

ўзига олиб, эвазига мукофот сифатида пул ва эришилган ютуғидан қаноатланувчи 

шахс”
5
, - деб таъкидлайди. 

Инглиз профессори А.Хоскин эса “ишни ўз ҳисобидан олиб борувчи, бизнесни 

бошқариш билан шахсан шуғулланувчи ва керакли воситалар билан таъминланиш учун 

шахсий жавобгарликка эга, қарорни мустақил қабул қилувчи шахс якка тартибдаги 

тадбиркор бўлади”
6
, - деб изоҳлайди. 

Бугунги кунда тадбиркорлик назариясини ривожлантиришнинг тўртта босқичи 

мавжуд.  

XVIII асрдаѐқ вужудга келган биринчи босқич – тадбиркорлик хавф-хатарини ўзига 

олиш, бошқача қилиб айтганда, таваккалчилик билан боғлиқ. Тадбиркорликнинг иккинчи 

босқичи эса инновация жараѐни билан боғлиқдир. 

Америкалик иқтисодчи олим Й. Шумпетернинг фикрига кўра, тадбиркорликнинг 

новаторлик характери қуйидагиларда акс эттирилади: 

- бозор учун янги товар ишлаб чиқариш; 

- ишлаб чиқариш жараѐнига янги технологияларни татбиқ этиш; 

- янги сотиш бозорларини ўзлаштириш; 

- хом ашѐнинг янги турлари ва манбаларини топиш. 

Тадбиркорликни вужудга келишининг учинчи босқичи тадбиркорликнинг алоҳида 

шахсий сифатлари: иқтисодий ва ижтимоий вазиятнинг ўзгаришида тўғри йўл топа 

билиш қобилияти, бошқарув қарорларини танлаш ва қабул қилишда мустақиллик, бошқарув 

қобилиятларининг тўла намоѐн бўлиши билан таърифланади. 

Тадбиркорлик назариясининг ривожланишидаги ҳозирги босқични тўртинчи 

босқичга киритиш мумкин. Унинг пайдо бўлишини тадбиркор ҳаракатини таҳлил 

қилишдаги бошқарув аспектига кўчирилиши билан боғлайдилар. Бу ҳозирги вақтда 

назарияда тадбиркорлик муаммолари таҳлили кўплаб ўзаро боғлиқ фанлар доирасида 

олиб борилишини билдиради. 

Ҳозирги замон назарий тадқиқотларида нафақат тадбиркорликка ишларни мустақил 

олиб бориш усули сифатида, балки фирма ичидаги тадбиркорликка ѐки 

интрапренерликка эътибор қаратилади. “Интра-пренер” атамаси амалиѐтга америкалик 

олим Г.Пиншо томонидан киритилган. 

                                                 
2
 Ж.Б. Кларк. Распределение богатства. М., 1994. 40-бет  

3
 Й. Шумпетер. Теория экономического развития. М., 1982. 

4
Ф.Хайн. Конкуренция как процедура открытия. «Мировая экономика и международные отношения» 

журнали, 1989. 12-сони.   
5
 Р. Хизрич., С. Питерс. Предпринимательство. М., 1991, 20-бет.  

6
 А.Хоскин. Курс предпринимательства. М., 1993, 23-бет. 

Интрапренерликнинг пайдо бўлиши кўпгина йирик ишлаб чиқариш тузилмалари, 

уларда ишлаб чиқаришни ташкил қилишнинг тадбиркорлик шаклига ўтиши билан боғлиқ,. 

Тадбиркорлик иши ижод эркинлигининг мавжуд бўлишини кўзда тутганлиги сабабли яхлит 

ишлаб чиқариш бирикмаларининг бўлинмалари ҳаракат қилиш эркинлигини оладилар, бу 

тадбиркорликнинг асосида ѐтувчи ғояларни амалга ошириш учун зарур бўлган 

интракапиталнинг мавжудлигини назарда тутади. 

Таниқли олимларнинг олиб борган тадқиқотлари шуни кўрсатадики, 

тадбиркорнинг ўз фаолияти соҳасида олиб борадиган ишлари кўп қирралидир. Бу бозор 

сиѐсатининг ўзгариши билан ѐки корхонанинг ички ва ташқи омиллари таъсирида 

аниқланади. Лекин тадбиркорнинг асосий мақсади манфаат (фойда) кўриш билан бир 

қаторда, бозорда самарали фаолият юритишни таъминлайдиган ишларни амалга 

оширишдир. Бунинг учун тадбиркорликни бошқариш ва унга кўмак берувчи замонавий 

менежмент усулларига асосланган механизмни яратиш ва ундан унумли фойдаланишни 

таъминлаш зарурдир. Бозор шароитида тадбиркорликни бошқаришда унинг қуйидаги 

хусусиятларини эътиборга олиш керак: 

- тадбиркор ҳар доим бозордаги талаб ва таклифни эътиборга олиб иш кўради; 

- тадбиркор самарадорликни таъминловчи саъй-ҳаракатлар қилиб, ишлаб чиқариш 

харажатларини камайтириш йўлларини қидиради; 

- бизнеснинг пировард натижаларига жавоб берадиган шахслар, ўз бизнесини 

эркин шарт-шароитларда олиб боришига етарли имкониятлар яратишади; 

- кичик корхонанинг пировард натижалари, яъни унинг оладиган фойда ѐки 

зарари фақат бозордаги олди-сотди жараѐнида маълум бўлади; 

- кичик бизнес билан шуғулланувчи тадбиркор ўз маблағларини ҳаракатга солиб, 

бозорда қандай хавф-хатарга дуч келиши ѐки якуний натижа қандай бўлишини аниқ 

билмайди. 

Шундай қилиб, тадбиркорлик – бу иқтисодий фаолиятнинг алоҳида тури бўлиб, унинг 

замирида мустақил ташаббус, жавобгарлик, тадбиркорлик ғоясига асосланган, фойда 

олишга йўналтирилган, мақсадга мувофиқ фаолият ѐтади. 

Тадбиркорлик иқтисодий фаолликнинг алоҳида тури бўлиб, унинг бошланғич 

босқичи, одатда, фикрлаш фаолияти ѐки унинг натижаси билан боғланган бўлади, фақат 

у кейин моддий шаклни олади. 

Тадбиркорлик янгилик киритиш, товар ишлаб чиқариш фаолиятини ўзгартириш 

ѐки корхонани (шу жумладан, кичик корхонани) ташкил қилиш соҳасида 

ижодкорликнинг мавжудлиги билан таърифланади.  

Тадбиркорнинг ўзи тадбиркорлик фаолиятининг асосий субъекти бўлади. Аммо 

тадбиркор ягона субъект эмас, ҳар қандай ҳолда у ишлаб чиқарилган товар ѐки хизматнинг 

истеъмолчиси ҳамда ҳар хил вазиятларда ѐрдамчи ѐки рақиб сифатида бўлувчи давлат 

билан ўзаро ҳамкорлик қилишга мажбур. Истеъмолчи ҳам, давлат, ҳам, ѐлланма (ишчи) 

ходим ҳам тадбиркорлик фаолияти субъектлари қаторига кирадилар. 

Тадбиркор ва истеъмолчининг ўзаро муносабатларида тадбиркор фаол субъект 

категориясига киради. Истеъмолчи эса бунда пассив рол ўйнайди. Бу ўзаро 

муносабатларни таҳлил қилишда истеъмолчи тадбиркорлик жараѐнининг индикатори 

ролини бажаради. Тадбиркор фаолияти предметини ташкил қилувчи барча нарса 

истеъмолчининг ижобий баҳосига эга бўлган ҳолдагина амалга оширилиши мумкин. 

Бунда истеъмолчи томонидан товарга баҳо берилади ва кейин у ѐки бу товарни ҳарид 

қилишга тайѐрлиги аниқланади. Тадбиркор ўз фаолиятини режалаштириш ва ташкил 

қилишда истеъмолчининг кайфияти, истаги, манфаатларини ҳисобга олиши керак. 

Бозор иқтисодиѐти шароитида тадбиркор учун истеъмолчининг манфаатларига 

мувофиқ ҳаракат қилишдан бошқа истеъмолчига таъсир қилишнинг йўли йўқдир. Аммо 

бу тадбиркор истеъмолчининг манфаатларига мувофиқ ҳаракат қилиши кераклигини 

билдирмайди. Тадбиркорнинг ўзи истеъмолчининг талабини шакллантириши, янги 

истеъмол эҳтиѐжларини яратиши (агар ҳаридор учун зарур бўлган янги товар яратилса) 

мумкин. Шундан келиб чиққан ҳолда тадбиркорлик фаолиятини ташкил қилишнинг 

икки усулини келтириш мумкин: 

- истеъмолчи манфаатини аниқлаш усули; 

- истеъмолчига янги товар ѐки хизматларни «мажбуран қабул қилдириш» 

усули. 

Шундай қилиб, тадбиркорнинг асосий мақсади – ўз истеъмолчиларига эга бўлиш йўлида 

товарга бўлган эҳтиѐжни аниқлашдан иборатдир. Тадбиркор ўз истеъмолчиларини 

шакллантиришда қуйидаги асосий омилларни ҳисобга олиши керак: 

- товарнинг янгилиги ва унинг ҳаридор манфаатига мос келиши; 

- товар ѐки хизматларнинг сифати; 

- товар ѐки хизматларнинг нархи; 

- товарнинг универсаллик даражаси; 

- товарнинг ташқи кўриниши, унинг ҳаридор талабига мослиги; 

- сотувдан кейинги сервис хизматларидан фойдаланиш имконияти; 

- товарнинг қабул қилинган умумий ѐки давлат стандартларига мослиги; 

- товарлар ва хизматлар рекламасининг жозибалилиги, харидор диққатини 

ўзига жалб қилиши ва ҳоказо. 

Хулоса шундан иборатки, агар ижтимоий ишлаб чиқариш нуқтаи назаридан 

тадбиркор фаол субъект ролида бўлса, унда тадбиркорлик жараѐнининг ўзи, унинг 

самарадорлиги ва мазмуни нуқтаи назаридан истеъмолчи фаол рол ўйнайди ва тадбиркор 

бу омилни инкор эта олмайди. 

 

2. Кичик бизнес фаолиятини  ривожлантиришнинг мақсад ва 

вазифалари 

 

Ўзбекистонда кенг кўламли бозор ўзгаришларини амалга ошириш жараѐнида 

мулкдор шахслар доираси кенгайиб бормоқда. Мамлакатимиз Президенти 

И.А.Каримов таъкидлаганидек, “... амалга оширилаѐтган ислоҳотларнинг асосий, 

энг катта мақсади, устувор йўналиши Ўзбекистонда ҳақиқий мулкдорлар синфини 

шакллантиришдан иборатдир. Бизнинг қабул қилган барча фармону қарорларимиз, 

қонунларимиз, ҳамма ишимиз ана шу мақсадга қаратилгандир. Бу вазифаларни ҳал 

етмасдан кутилган натижага, хаѐтимизда, иқтисодиѐтимизда исталган ўзгаришларга 

эришиб бўлмайди”
7
. Бозор ислоҳотларининг ҳозирги босқичидаги ғоят муҳим 

вазифа, энг аввало, ишлаб чиқариш соҳасидаги давлат корхоналарини 

хусусийлаштириш ва улар негизида вужудга келаѐтган тадбиркорлик 

тузилмаларини аниқ мақсад билан қўллаб-қувватлаш орқали мулкдорлар синфини 

шакллантиришдан иборатдир. Жамиятимиз учун янги бўлган мана шу ижтимоий 

турни, унинг фаолият соҳалари шаклларини ўрганишни назария эҳтиѐжларигина 

эмас, балки амалий зарурият ҳам шарт қилиб қўймоқда. Бугунги кунда 

мамлакатимизда ишлаб чиқарилаѐтган ялпи ички маҳсулотнинг қарийб 80 фоизи, 

саноат маҳсулотларининг 78 фоизидан ортиғи, қишлоқ хўжалиги ва чакана савдо 

айланмасининг деярли барча маҳсулотлари нодавлат сектори улушига тўғри 

келмоқда.  

Ўрта синф давлатнинг асоси ва жамиятнинг энг барқарор қисмидир. Бу 

синфни вужудга келтириш вазифасини ҳал қилиш, турмуш даражасини ошириш 

ва ҳар бир инсоннинг тадбиркорлик имкониятларини очиш муаммосини ҳал қилиб 

беради. 

Ушбу масаланинг иқтисодий жиҳати шундан иборатки,  мулкдорлар реал, 

уларнинг фаолияти эса самарали бўлиши керак. Умуман олганда, корхонанинг 

барча ишловчиларини расман акциядорларга айлантириш унча қийин эмас. 

                                                 
7
 Каримов И.А. Янгича фикрлаш ва ишлаш – давр талаби. Т.: “Ўзбекистон”, 1997 йил 5-том, 335-бет. 

Лекин улар ҳақиқатда бошқарувда қатнашмасалар, дивидендлар ололмасалар ва 

ҳатто, ўз акцияларини корхонадан ташқарига сота олмасалар, уларни реал 

мулкдорлар деб бўлмайди. Аҳоли мана шундай вазиятни кўрар экан, бундай 

корхонанинг акцияларини эркин бозордан ҳам сотиб олмайди, чунки корхона би -

лан бевосита боғланган одамлар унинг ишига таъсир кўрсата олмасалар ва қонунга 

мувофиқ ўзларига тегишли даромадни ололмасалар, бу иш ташқаридаги майда 

инвесторлар учун янада мушкул кечади. Хулоса аниқ: мулкдорлар ҳуқуқларини 

амалга ошириш ва уларни ҳимоя қилишнинг реал механизмлари бўлмоғи керак. 

Бусиз мулк номигагина мавжуд бўлади. Бу мол-мулкнинг эса эгаси бўлмайди. 

Бундай вазият иқтисодиѐт учун ҳам жуда хавфлидир. Чунки бу ҳозирги пайтда мол-

мулкдан амалда фойдаланиб турган ѐки хатто, ундан фойдаланиш имкониятига эга 

кишиларнинг қонунсиз равишда бойиши учун кенг имконият яратиб беради. 

Хақиқий мулкдор ўз табиатига кўра оқилона иш олиб бориши ва ўзига қарашли 

мулкни кўпайтиришга ҳаракат қилиши керак. Борди-ю, шундай бўлмаса, демак, мол-

мулкни тасарруф қилувчи субъект ѐ ўзини мулкдор деб ҳисобламайди, ѐки ўзининг 

ҳуқуқларини зарур кафолатларга эга эмас деб ҳисоблайди, ѐки мол-мулк янги эгасига 

сақлаш ва кўпайтириш тамойилларига мутлақо ѐрдам бермайдиган шартлар билан теккан 

бўлади. Шу сабабли, мулк ҳуқуқи қонун билан ҳимояланган бўлибгина қолмасдан, у 

жамиятдаги барча муносабатлар тизими билан амалда таъминланган бўлиши керак. 

Фаолияти ўзига қарашли мулкни кенгайтирилган такрор ишлаб чиқаришга, ишлаб 

чиқаришни ривожлантиришга ва ана шу асосда янги моддий бойликлар яратишга 

қаратилган шахсларни ҳар томонлама рағбатлантириш зарур. Мулкдорлар синфи мавжуд 

мол-мулк ва даромадлар асосида, шу жумладан: 

- жамғармаларни қимматли қоғзларга солиш, шунингдек, хусусий 

шахсларга қарашли кўчмас мулкдан ва бошқа мол-мулклардан фойдаланиш 

йўли билан; 

- давлатга қарашли мол-мулкни (аукционларда ва танлов асосида), 

шунингдек хусусийлаштирилаѐтган корхоналар акцияларини сотиб олиш орқали 

мулкни давлат тасарруфидан чиқариш ва хусусийлаштириш натижасида;  

- юридик шахс ташкил етмаган ҳолда ва корхоналар очмаган ҳолда 

якка тартибдаги меҳнат фаолиятини ва тадбиркорликни ривожлантириш орқали 

шакллантирилади. 

Мулкдорлар ихтиѐридаги барча объектларни даромад олиш мақсадида 

фойдаланилмайдиган объектларга ва ишлаб чиқариш ресурсларига ажратиш 

мумкин. 

Улар жумласига қуйидагилар киради: 

- меҳнат; 

- ер; 

- сармоя: 

а) моддий активлар, 

б) молиявий активлар, шу жумладан: пул маблағлари; қимматли қоғозлар; 

в) номоддий активлар – интеллектуал мулк объектлари. 

Ишлаб чиқариш ресурсларидан даромад олиш ва мулкни кўпайтириш учун 

фойдаланилади. Бирон бир мол-мулкка эга шахс мулкдордир. 

Мулкдор – моддий ва интеллектуал мулк объектларига эга бўлган, уларни 

тасарруф этиш ва улардан ўз хоҳишига қаратиб, шу жумладан даромад олиш 

мақсадида фойдаланиш ҳуқуқига эга жисмоний шахсдир. 

Мулкдорлар синфи уч гуруҳдан иборат:  

- даромад келтирмайдиган ва шахсий мақсадларда фойдаланишга 

мўлжалланган мол-мулкка эга мулкдорлар; 

- шахсий истеъмолга мўлжалланган мол-мулк билан бир қаторда, 

қўшимча тадбиркорлик даромади ѐки киритилган сармоядан даромад олиш учун 

фойдаланиладиган активлар (сармоя)га эга ўрта мулкдорлар; 

- йирик хусусий корхоналар, фирмаларга эга ва уларнинг фаолиятидан 

катта даромад оладиган йирик мулкдорлар.  

Ушбу гуруҳларнинг шаклланишига қуйидаги омиллар таъсир кўрсатади:  

 Биринчи навбатда, психологик хусусиятлар таъсир кўрсатади. Одамни 

зўрлаб мулкдорга айлантириб бўлмайди. У бунга руҳан тайѐр бўлиши керак. Бу 

эса жуда қийин нарса. Чунки одамларга хаддан ташқари узоқ вақт мобайнида 

хусусий мулкни ва унинг соҳибларини бошқаларга қараганда ташаббускорроқ ва 

тадбиркорроқ бўлганлиги туфайли моддий жиҳатдан яхшироқ яшаганларни ѐмон 

кўриш ва уларга ишонмаслик хисси сингдириб келинди. Энди эса замон ўзгарди, 

хусусий мулкка бўлган муносабат ҳам ўзгармоқда, лекин эски тасаввурлар ҳали 

ҳам мавжуд. Кўпчилик давлатнинг ғамхўрлик қилишига умид боғлаб ўтирмасдан, 

ўз фаровонлиги учун масъулиятни ўз зиммасига олишга ҳали тайѐр эмас. 

Ижтимоий пассивлик мулкдорлар синфини шакллантириш йўлидаги жиддий 

тўсиқдир. 

Мулкдорлар синфини шакллантиришнинг асосий йўлларидан бири – бу 

тадбиркорликни, унинг кичик бизнес шакли ривожини таъминлаш катта аҳамиятга 

эга. Акциялаштириш кенг аҳоли оммасини мулкка эгалик қилишга жалб этишнинг 

энг самарали воситасидир. Бироқ, бу жараѐн мураккаб, кўп қиррали бўлиб, у бозор 

иқтисодиѐти субъектларининг манфаатларига дахлдордир. Ҳозир республика 

иқтисодиѐтида очиқ турдаги акциядорлик жамиятлари жуда кенг ѐйилган.  

Бу жамиятларнинг устав сармоясини ташкил қилишда иштирок этувчи 

улушлар, одатда, қуйидагича тақсимланади:  

- давлат улуши; 

- меҳнат жамоаси улуши; 

- хорижий шерик улуши; 

- фонд биржалари ва қимматли қоғозлар бозорларида, шу жумладан, 

чет элда ҳам эркин сотиш учун ажратилган улуши. 

Давлат ва меҳнат жамоаларига қарашли акциялар пакетлари ҳажмини Давлат 

мулк қўмитаси белгилайди. Фуқаролар ѐки юридик шахслар томонидан сотиб 

олинган ѐки бепул олинган ҳар қандай акциялар уларнинг мулкдорлари 

томонидан қонун доирасида ҳеч бир чекловсиз сотилиши мумкин. Акиияларнинг 

қўшимча (иккиламчи) эмиссияси ва уларни жойлаштириш акциядорлик жамияти 

томонидан амалдаги қонунларга мувофиқ олиб борилади. 

Корхонани хусусийлаштиришнинг яна бир шакли уни танлов асосида ѐки 

аукционда жисмоний ѐки юридик шахсларга хусусий мулк қилиб сотишдан иборат. 

Бунда ҳаридор сотиб олинган объектларга нисбатан маълум талабларни бажаради. 

Танлов шартлари Ўзбекистон Республикаси мулкни давлат тасарруфидан чиқариш 

ва хусусийлаштириш соҳасидаги тартибларига мувофиқ белгиланади ва у қуйидаги 

мажбурий бандларга эга бўлади: 

- аукционда хусусийлаштирилган давлат корхоналарининг 

мулкдорларига айланган жисмоний ва юридик шахсларга ушбу корхоналар 

тасарруфида бўлган, сотиб олинган мол-мулк таркибига кирмаган, турар жой 

бўлмаган давлатга қарашли биноларни, иншоотларни, қурилишларни ижарага 

олиш ҳақида узоқ муддатли (10  йилгача) шартномалар тузиш ҳуқуқи берилади. 

Ижара шартларини илгари тузилган шартномаларга нисбатан ўзгартиришга 

(агар шартноманинг ўзида бошқача тартиб белги-ланган бўлмаса) фақат 

тарафларнинг келишувига мувофиқ йўл қўйилади. Хусусийлаштирилган савдо ва 

хизмат кўрсатиш соҳаси объектларининг мулкдорлари шу корхоналар эгаллаб 

турган ер участкаларини мулк қилиб сотиб олиш ҳуқуқига эгадирлар; 

- корхоналар ва ташкилотларнинг, шу жумладан, тугатилаѐтган ва тугатилган 

корхоналар ва ташкилотларнинг мол-мулки Республика кўчмас мулк биржаси ва унинг 

филиалларида аукцион савдода Давлат мулк қўмитаси томонидан тасдиқланган 

Низомга мувофиқ сотилади; 

- давлатга қарашли ишлаб турган корхона ташкилотларнинг мол-мулки 

(активлари) фақат Давлат мулк қўмитаси рухсати билан ва белгиланган тартибда 

сотилади. 

Республикада мулкни хусусийлаштириш ва давлат тасарруфидан чиқариш аста-

секин, биридан иккинчисига ўтиладиган уч босқичда амалга оширилади. 

Мулкни давлат тасарруфидан чиқариш ва хусусийлаштириш борасида ижара 

корхоналари, кичик, хусусий корхоналар, акциядорлик жамиятлари, қўшма корхоналар, 

фермер хўжаликлари, кооперативлар ва деҳқон хўжаликлари каби ташкилий-ҳуқуқий 

шакллари ташкил топди. 

Эришилган натижалар билан бирга, жиддий ѐндашиш ва тез ҳал этишни талаб 

қиладиган бир қанча муаммолар ҳам мавжуд: 

- биринчидан, хусусийлаштиришни амалга оширишнинг паст суръатлари унинг 

самарадорлигини камайтирмоқда. Жаҳон амалиѐти ислоҳотлар бир вақтда ва мунтазам 

амалга оширилганида ижобий самара беришини кўрсатмоқда. Хусусийлаштириш 

сустлашса, одам-ларнинг мос равишда фикр юритиш жараѐни секинлашади, 

иқтисодий хулқ-атворнинг эски стереотиплари узоқроқ сақланиб туради; 

- иккинчидан, бир тармоқ. (ѐки соҳа)да хусусийлаштириш амалга оширилиб, у 

билан боғлиқ бўлган бошқа соҳада давлат мулки ѐки унинг монополияси сақланиб 

қолиши хусусийлаштирилган корхоналарнинг манфаатларини камситади. Бу ҳол, энг 

аввало, турли тармоқлардаги нархларнинг паритети бузилишида намоѐн бўлади. 

Масалан, аграр секторда нисбатан тез амалга оширилган мулкни давлат тасарруфидан 

чиқариш ва хусусийлаштириш қишлоқ хўжалиги манфаатларига зарар келтиради. Чунки, 

қишлоқ хўжалигига техника, ўғитлар, электр энергияси, ѐқилғи етказиб берувчи 

корхоналар анча кеч хусусийлаштирилди ва улар монополистлар (ѐки олигополистлар) 

мавқеини сақлаб қолиб, ўз маҳсулотлари нархини оширдилар. Бунинг натижасида 

аграр сектор катта-катта иқтисодий қийинчиликларга дуч келди; 

- учинчидан, хусусийлаштиришнинг пулли бўлиши хусусийлаштирилаѐтган 

объектлар бозорига муносиб баҳоланишини тақозо этади. Бироқ мол-мулкни 

баҳолашнинг илмий усуллари ва ислоҳотларнинг дастлабки босқичида тегишли 

мутахассисларнинг бўлмаганлиги кўпдан-кўп тартиббузарликларни келтириб чиқаради. 

Бунинг натижасида, мулк тадбиркорлик фаолияти билан шуғулланишни истаган ва 

шуғуллана оладиган одамлар қўлига эмас, балки тасодифий одамлар қўлига ўтиб қолади. 

Умуман олганда, келтирилган муаммолар мураккаб бўлишига қарамасдан, 

Ўзбекистонда мулкдорлар синфини шакллантириш ва тадбиркорликни ривожлантириш 

учун қулай вазият вужудга келди. Ҳозирги вақтда жамиятимиз таркибида реал мулкка эга 

бўлган, уни қадрлаѐтган ва уларни ўз моддий фаровонликлари учун асос қилиб олаѐтган 

кишиларнинг катта гуруҳи шаклланди. Ушбу ижтимоий қатламни янада мустаҳкамлаш 

давлатнинг иқтисодий қудрати ошишига, унинг ижтимоий-сиѐсий барқарорлигини 

таъминланишига, демократик қадриятлар қарор топишига олиб келади. 

 

3.Кичик бизнес ва хусусий тадбиркорлик корхоналарида ишлаб чиқаришни 

бошқаришнинг такомиллаштириш 

 

Ишлаб чиқаришнинг ташкилий – иқтисодий шароити деганда ишлаб чиқаришга 

таъсир этувчи омиллар йигиндисини тушуниш мумкин. Ишлаб чиқаришнинг ташкилий 

– иқтисодий шароитларини икки гуруҳ омиллар ѐрдамида аниқлашни таклиф қиламиз: 

1. Ишлаб чиқаришнинг моддий ресурсларидан фойдаланишга таъсир этувчи 

омиллар. 

2. Меҳнат шароитларига таъсир этувчи омиллар. 

Ишлаб чиқаришнинг моддий ресурслари ҳисобланган меҳнат буюмлари ва 

қуролларидан фойдаланиш даражаси кичик бизнес субъектларидаги самарадорликни 

оширишда асосий ўринни эгаллайди. Кичик бизнес субъектларидаги ишлаб чиқариш 

харажатларини таҳлил килганимизда энг катта ҳисса хом ашѐ харажатларига тўғри 

келишини кўрган эдик. Шу сабабли, кичик бизнес субъектларидаги ишлаб чиқариш 

самарадорлиги ва уни белгиловчи асосий молиявий кўрсаткич бўлган кичик бизнес 

субъекти фойдасини ошириш учун биринчи навбатда моддий – хом ашѐ ресурсларидан 

самарали тарзда фойдаланиш лозим. 

Ишлаб чиқаришдаги моддий ресурслардан фойдаланишга таъсир этувчи 

омилларнинг биринчи гуруҳи моддий ресурслардан фойдаланишни рағбатлантирувчи 

кўрсаткичлардир. Моддий ресурслардан самарали фойдаланишни рағбатлантирувчи 

кўрсаткичларни ҳамда режалаштириш тизимини такомиллаштириш лозим деб 

ҳисоблаймиз. 

Кичик бизнес ва хусусий тадбиркорлик субъектларидаги режалаштириш 

тизимида моддий ресурслардан фойдаланиш, хар бир бирлик хом ашѐдан маҳсулот 

чиқиши фоизи сингари кўрсаткичлар режалаштирилади. Энг асосий холат ҳисобланган 

– моддий ресурслардан тежамкорлик билан фойдаланиш эвазига бериладиган рағбатлар 

миқдори режалаштирилмайди. 

Ҳозирги бозор иқтисодиѐти шароитидаги инқироз сингари мураккаб холатларда 

замонавий ташкилотлар фаолиятини рағбатлантириш кичик бизнес субъекти ва 

ташкилотлардаги иқтисодий, ижтимоий ва ишлаб чиқариш бўйича вазифалар 

бажарилишини ҳисобга олувчи комплекс кўрсаткичлар орқали аниқланиши ва амалга 

оширилиши лозим. 

Моддий ресурсларни тежашда ва ишлаб чиқарилаѐтган маҳсулотларнинг 

сифатини ҳамда рақобатбардошлигини оширишда нархлаштириш тизимини 

такомиллаштириш эътибор бериш лозим. 

Кичик бизнес ва хусусий тадбиркорлик субъектларидаги нархлаштириш 

стратегияси ва дастури кичик бизнес субъекти мақсадларига самарали холда етишишни 

таъминлайди. Ишлаб чиқаришнинг самараси кичик бизнес субъектларидаги 

нархлаштириш жараѐнига боғлиқ бўлади. 

Кўп йиллар давомида сотувчилар ва харидорлар ўртасидаги савдо натижасида 

нарх ўрнатилиб келинган. Барча истеъмолчилар учун ягона нарх белгилаш нисбатан 

янги холатдир. Ўтган асрнинг бошларида йирик кўламли чакана савдонинг 

ривожланиши натижасида ягона нарх белгилаш концепцияси юзага келади. Ҳозирги 

вақтга келиб, ахборот алмашув жараѐнининг ривожланиши, интернет, корпоратив 

алоқалар ва бошқа воситаларнинг юзага келиши бутун жаҳондаги ишлаб 

чиқарувчилари ва истеъмолчиларни, кичик бизнес субъектлари ва мулк эгаларини 

мунтазам алоқаларини таъминлади. Истеъмолчилар турли маҳсулотларни 

солиштиришига, ишлаб чиқарувчиларни таҳлил қилишга ва улар томонидан сотувга 

олиб чиқилаѐтган маҳсулотлар нархини билишга имкон топдилар. 

Нархларнинг нарх бўйича рақобати, уларнинг энг муҳим муаммоларидан 

биридир. Баъзи бир кичик бизнес субъектлари малакали тарзда нарх ўрната 

олмайдилар. Натижада, уларнинг иқтисодий ахволлари оғирлашиб кетади, рақобат 

курашида енгиладилар ва фаолиятни тўхтатиб қўйишга мажбур бўладилар. 

Кичик бизнес ва хусусий тадбиркорлик субъектлари ўзларида нархлаштириш 

дастурини тузишларини ва амалга оширишлари лозим. 

Ушбу дастурларда қўйидагиларга амал қилишлари лозим деб ҳисоблаймиз. 

1. Маҳсулотга белгиланаѐтган нарх ишлаб чиқариш харажатларига 

йўналтирилиши керак. 

2. Нархларни ўз вақтида қайта кўриб чиқиш. 

3. Бозордаги ўзгаришларни ҳисобга олиш. 

4. Нархнинг ўрни ва ролини туғри тушуниш. 

5. Нарх белгилишда маркетинг элементларидан тўғри фойдаланиш. 

Ишлаб чиқаришнинг моддий ресурсларидан самарали фойдаланишга олиб 

келувчи омиллардан яна бири заҳиралар билан ишлашни такомиллаштиришдир. 

Ҳозирги вақтда баъзи бир кичик бизнес субъектларида жуда катта миқдордаги 

заҳиралар мавжуддир. Шу билан биргаликда, ушбу заҳираларга банд қилинган 

молиявий ресурсларнинг катта қисми ҳаракатсиз холатда келмоқда. Кичик бизнес ва 

хусусий тадбиркорлик субъектлари ўзларидаги заҳиралар миқдорини энг кам даражага 

олиб келиш учун тадбирлар тузишлари лозим. Меъѐрдан ортиқча заҳиралар бўлишига 

йўл қўйган бўлимлар ва ходимларга нисбатан моддий жавобгарлик йўлга қўйилса, 

кичик бизнес субъектидаги заҳиралар миқдорини камайтириш томон ҳаракат 

бошланади. 

Заҳиралар билан ишлашни ташкил этишдаги бу тадбирлар билан биргаликда, 

кичик бизнес субъектидаги моддий таъминотни тубдан яхшилиш вазифани ҳам 

қўйилиши лозим. Чунки, таъминотни такомиллаштирилмай туриб, биз заҳиралардан 

воз кеча олмаймиз. Кичик бизнес ва хусусий тадбиркорлик субъектларидаги хом ашѐга 

бўлган эҳтиѐжни аниқлашда ва таъминлашда дастурий – мақсадли усуллардан 

фойдаланиш, иқтисодий – математик усуллардан фойдаланиш лозим деб ҳисоблаймиз. 

Ушбу дастурлар ѐрдамида турли материаллардан фойдаланиш имкониятлари 

ўрганилади, арзонроқ бўлган материаллар топилади, ўрнини босувчи хом ашѐ 

турларини ўрганишга имконият яратилади, хом ашѐдан самаралироқ фойдаланиш ва 

имкониятлари тайѐрланади. Таъминотчиларни рақобат асосида танлашга имконият 

яратилади. 

Ишлаб чиқаришдаги заҳираларни бўшатиб, ресурслар айланишига киритиш кичик 

бизнес субъектидаги ишлаб чиқариш самарадорлигини орттиришга олиб боради.  

Ишлаб чиқаришнинг ташкилий – иқтисодий шароитларини яхшилаш учун 

ѐрдамчи ишлаб чиқариш ва хизмат кўрсатиш ишлаб чиқаришлари фаолиятини 

такомиллаштириш талаб этилади. Улар томонидан ишлаб чиқаришга ўз вақтида ва 

узлуксиз равишда электро-энергия, ѐнилғи, буғ, сув ва  бошқа зарурий материаллар 

етказиб берилишига эришиш, таъминот масаласида узилишлар бўлмаслигига эришиш 

лозим. Кичик бизнес субъектидаги ѐрдамчи ишлаб чиқаришлардан ҳисобланган 

таъмирлаш бўлимининг иши ҳам замонавий талаблар асосида ташкил этилмоғи лозим. 

Барча дастгоҳлар, асбоб – ускуналар ўз вақтида ва сифатли холда таъмирланиши катта 

самарага эришиш имконини беради. 

Кичик бизнес ва хусусий тадбиркорлик субъектларидаги меҳнат ресурслари 

самарадорликнинг муҳим кўрсаткичи ҳисобланган меҳнат унумдорлигини орттиришда 

асос ҳисобланадилар. Шу сабабли, меҳнат қилиш шароитларини яхшилаш кичик 

бизнес субъектидаги ишлаб чиқариш самарадорлигини орттиришнинг муҳим 

омилларидандир. 

Кичик бизнес ва хусусий тадбиркорлик субъектларида ташкил этиш ва бошқариш 

фаолиятини таҳлил қилганимизда бу йўналишда амалга оширилмаган ва бажарилиши 

лозим бўлган тадбирларнинг мавжудлиги аниқланди. Бу тадбирлар ташкил этиш ва 

бошқаришни такомиллаштириш билан бажарилади. Ишлаб чиқаришда ишларни 

бошқаришни, режалаштириш ва ташкил этишни такомиллаштиришда биринчи 

навбатда кичик бизнес субъектларининг интилаѐтган ва ҳаракат қилиб турган 

мақсадлари биринчи даражали аҳамият касб этадилар. Ишлаб чиқариш раҳбарлари ўз 

ташкилотлари қандай ишларни амалга оширишини  ва қандай мақсад сари боришни 

белгилайдилар. Агар бу вазифалар муваффақиятли тарзда ҳал қилинган бўлса, 

раҳбарлар ўз қўл остидагиларнинг фаолиятларини мувофиқлаштирадилар ва амалга 

оширадилар. Раҳбар ўз қўл остидагиларнинг меҳнати ва ҳаракатидан фойдаланиб, 

қўйилган мақсад сари интилиши лозим. Бу ишда улар рағбатлантиришдан 

фойдаланадилар. 

Хар қандай ташкилотда ишларни ташкил этилиши, фаолиятни амалга оширилиши 

улардаги меҳнат миқдори ва сифати учун рағбатлантириши даражасига боғликдир. Хар 

қандай ишлаб чиқаришнинг ривожланиши ундаги одамларнинг шахсий қизиқишлари 

амалга ошади. 

Ҳозирги вақтдаги замонавий рағбатлантириш тизимини жамоа ва шахсни 

рағбатлантиришни биргаликда олиб бориш тавсия этилмоқда. Кўпроқ эътибор жамоа 

меҳнатини рағбантиришга қаратилмоғи лозим. Бунда менежерлар рағбатлантириш 

объектини тўғри танлашлари керак. Ҳозирги вақтда рағбатлантириш объекти  кўпроқ 

сифат кўрсаткичларига қаратилмоқда. Рағбатлантириш объекти деб рағбатлантириш 

учун асос бўладиган кўрсаткичларга айтилади. Рағбатлантириш объекти сифатида 

қўйидаги кўрсаткичларни олиш мумкин: 

1. Ишлаб чиқарилган маҳсулот хажми. 

2. Маҳсулот сифати. 

3. Меҳнат унумдорлиги. 

4. Дастгохлардан самарали фойдаланиш. 

5. Шартнома мажбуриятларини бажариш. 

6. Меҳнат интизомини ва технологик интизомни мустаҳкамлаганлиги учун. 

Жаҳон молиявий-иқтисодий инқирози таъсирини пасайтириш учун иқтисодиѐтни 

модернизациялаш биринчи даражали вазифалардан қилиб белгиланган даврда ишлаб 

чиқариш кичик бизнес субъектлари фаолияти мураккаблашиб боради. Улар бозор 

шароитидаги кескин рақобат курашида яшаб қолиш ва ўз фаолият доираларини 

кенгайтириб боришга ҳаракат қиладилар. Кескин рақобат кураши, истеъмолчилар 

танловларнинг ўзгариб туриши, истеъмолчилар даромадларидаги ўзгаришлар, 

иқтисодий ресурсларнинг тақчиллиги ва улардан фойдаланишдаги мураккабликлар 

кичик бизнес ва хусусий тадбиркорлик субъектлари олдига муҳим талаблар қўймокда. 

Кичик бизнес ва хусусий тадбиркорлик субъектлари нафақат фаолият юритишлари 

лозим, балки ўз фаолиятиларини ҳамма вақт такомиллаштириб боришлари талаб 

этилади. Бундай шароитда ишлаб чиқариш самарадорлигини ошириш кун тартибидаги 

муҳим вазифалар қаторидан ўрин олмоқда. Кичик бизнес ва хусусий тадбиркорлик 

субъектларидаги ишлаб чиқариш самарадорлиги кўплаб омилларга боғлик бўлиб, 

уларни ўрганиш, таҳлил қилиш ва жорий қилиш бўйича тадбирларни тузиш мақсадга 

мувофиқдир. Биз томонимиздан амалга оширилган тадқиқотлар кичик бизнес 

субъектларидаги ишлаб чиқариш самарадорлигининг пастлиги ва уни ошириш бўйича 

чора-тадбирларни тушиш кераклигини кўрсатмоқда. 

Кичик бизнес ва хусусий тадбиркорлик субъектларида ишлаб чиқариш 

самарадорлигини ошириш учун қўйидагиларни таклиф киламиз. 

Кичик бизнес ва хусусий тадбиркорлик субъектларидаги бошқарув фаолиятини 

ҳозирги давр талабига мослаштириш лозим. Албатта, замонавий менежмент қонун-

қоидаларидан ҳам фойдаланилмоқда, лекин етарли даражада эмас. Бошқарув 

фаолиятини амалга оширишда бошқарув мактабларининг қўшган ҳиссалари хар 

томонлама ҳисобга олиниши керак. Масалан, илмий бошқариш мактабининг меҳнат 

тақсимотини жорий қилиш ва чуқурлаштириш бўйича берган тавсияларини ҳозир ҳам 

ишлаб чиқаришга жорий этиш лозим. Меҳнат тақсимоти кичик бизнес субъектларида 

жорий қилинган, аммо, ҳозирги вақтдаги техника ва технологиянинг даражаси ҳамда 

ишлаб чиқаришни ташкил этиш даражасининг ривожланиши меҳнат тақсимотини 

янада чуқурлаштиришни тақозо этмокда. Ишчилар, ҳизматчилар ва раҳбар ходимлар 

меҳнатидаги меҳнат тақсимоти меҳнат унумдорлигини максимал даражада ортишини 

таъминлаш билан биргаликда ходимларнинг соғлигини сақлаши, иш вақтида мажбуран 

йўқотилган энергияни тиклашга олиб бориши керак. Айникса, функционал меҳнат 

тақсимотини янада чуқурлаштириш лозим. Шу билан биргаликда, меҳнат 

тақсимотининг даражаси ўта чуқурлашиб кетмаслиги тавсия этилади.  

Кичик бизнес ва хусусий тадбиркорлик субъектларида ишлаб чиқариш 

самарадорлигини ошириш мақсадида бошқарув функцияларини такомиллаштиришни, 

мавжудларини қўллашни ҳозирги замон талабларига мослаштиришни таклиф этамиз. 

Бизга маълумки, бошқарув функциялари қўйидагилардан иборат: 

1. Режалаштириш 

2. Ташкил этиш 

3. Назорат қилиш 

4. Таҳлил қилиш 

5. Рағбатлантириш. 

Ушбу функциялар ичида режалаштириш функцияси муҳим аҳамиятга эга, 

чунки бошқарувнинг функциялари режалаштиришда қабул қилинган режаларни 

бажарилишини амалга оширади, таҳлил қилади, назорат қилади, яхши ѐки ѐмон 

фаолият кўрсатган ходимлар ва бўлимларни рағбатлантиради. Кичик бизнес ва хусусий 

тадбиркорлик субъектларида режалаштириш тизимига катта эътибор бериш лозим. 

Тузиладиган режалар хар томонлама асосланган бўлишига эришиш, режа 

топшириқларни бажариладиган бўлиши ҳамда режада кўзда тутилган вазифаларни 

бажариш учун кичик бизнес субъектида барча ресурслар етарли миқдорда бўлишини 

таъминлаш лозим. Кичик бизнес субъектида тузиладиган  режалар кичик бизнес 

субъекти менежерларининг қабул қилинган қарорлардир. Қарорлар самараси уларнинг 

бажарилиши билан белгиланади. Демак, қабул қилинган режалар ҳам бажарилиши 

керак. 

Кичик бизнес субъектидаги режалаштириш тизимида стратегик режалаштиришга 

алоҳида эътибор бериш лозим. Стратегик режалар кичик бизнес субъекти 

фаолиятининг келажакдаги холатини белгилаб беради. кичик бизнес субъектларининг 

бош менежери асосан кичик бизнес субъектининг келажаги хақида кайғуриши, 

стратегияни белгилашлари, стратегик режаларни тузишлари ва уларни бажаришни 

назоратга олишлари зарур. Кичик бизнес ва хусусий тадбиркорлик субъектларидаги 

стратегик режалар вақти–вақти билан назорат қилиб турилади ва зарур холатларда 

уларга ўзгартиришлар киритилади. 

Ишлаб чиқариш самарадорлигини ошириш мақсадида кичик бизнес ва хусусий 

тадбиркорлик субъектлари ўзларида ишлаб чиқариш жараѐнига илмий–тадқиқот, 

тажриба конструкторлик ишлари натижаларини жорий қилиб боришлари ҳам ҳозирги 

вақтдаги муҳим йўналишдаридан биридир.  

Ишлаб чиқариш самарадорлигини ошириш учун ишлаб чиқариш технологиясини 

такомиллаштириш, самарали, кам чиқимли, танаффуссиз ишлайдиган ва унумдорлиги 

юқори бўлган технологияни яратиш ва жорий этиш йўлидаги ишларни жадаллаштириш 

лозим. Ишлаб чиқариш ресурслари ичида узоқ вақт давомида кичик бизнес субъектида 

ишлаб қоладиган ва бунда ўзининг натурал кўринишини сақлаб қоладиган ресурслар 

асосий фондлар, техника ва технологиялардир. Ишлаб чиқариш самарасини 

таъминлашда уларнинг ўрни ва роли ниҳоятда каттадир. Шу сабабли, менежерлар 

мавжуд техника ва технологияни яратиш ишларига бошчилик қилишлари лозим. Бу 

йўналишни амалга оширишда ўзимизда ва чет мамлакатларда ишлаб чиқарилган 

техника ва технологияларни ўрганиш, улар ичидан самаралиларини танлов қилиш ва 

уларни ишлаб чиқариш жараѐнига қўллаш лозим. 

Кичик бизнес ва хусусий тадбиркорлик субъектларининг ишлаб чиқариш – 

хўжалик фаолияти мақсадларини аниқлаш бошқарувда энг муҳим йўналиш бўлиши 

билан биргаликда кичик бизнес субъектларидаги ишлаб чиқариш самарадорлигини 

оширишнинг муҳим манбаалардан биридир. Кичик бизнес ва хусусий тадбиркорлик 

субъектларидаги самарадорликни ҳисобга олган ҳолда кичик бизнес субъекти 

мақсадлари қабул қилиниши керак. Қабул қилинган мақсад албатта, реал ва хаѐтий 

бўлиши ҳамда белгиланган муддатларда амалга оширилиши катта  аҳамиятга эгадир. 

Кичик бизнес ва хусусий тадбиркорлик субъектларида умумий ва махсус мақсадлар 

белгиланиши мумкин. Бу мақсадларни амалга ошириш катта иқтисодий самара беради. 

 

4.Иқтисодиётда кичик бизнес корхоналари ривожлантиришни асосий 

йўналишлари 

 

Мамлакатимизда иқтисодий ислоҳотларни  моҳияти мулкни давлат тасарруфидан 

чиқариш ва уни турли шаклларда хусусийлаштириш, иқтисодиѐтни эркинлаштириш, 

кичик бизнес корхоналари ташкил этиш ва кўпайтириш, тадбиркорликни қўллаб-

қувватлаш ҳамда рағбатлантиришга алоҳида аҳамият қаратилишидан иборат бўлмоқда. 

Ўзбекистонда бозор ислоҳотларининг амалга оширилаѐтганлиги ва бунда 

давлатнинг бош ислоҳотчи сифатидаги ташаббускорлиги бугунги кунда янада яққолроқ 

сезилмоқда. Худди шу нуқтаи назардан кичик бизнесни тартибга солишдаги давлат 

механизми фаолиятида ҳам ижобий ишлар амалга оширилмоқда. Юртимизда кичик 

бизнесни давлат томонидан макроиқтисодий тартибга солишнинг эътиборга сазовор 

томони шундаки, давлат кичик  бизнес субъектлари фаолиятига тўғридан-тўғри 

аралашувни қисқартира  бориш йўлини тутган. 

Кичик бизнес жаҳон иқтисодиѐтининг энг муҳим тармоғи ҳисобланади. Унинг 

фаолияти нафақат йирик бизнеснинг, балки бутун бир мамлакат иқтисодиѐтининг 

муваффақиятли ривожланишига бевосита таъсир қилади. Бундан ташқари ички 

бозорнинг истеъмол товарлари билан тўлдирилиши ва аҳолига турли хизматлар 

кўрсатилиши, экспорт салоҳиятининг ўсиши, аҳолини иш билан таъминлаш ва унинг 

реал даромадларини кўпайтириш масалаларининг ечими ҳам ана шу тармоқнинг 

нечоғлиқ барқарор ривожланишига боғлиқ. 

Аввало, кичик бизнес ҳамда хусусий корхоналар ташкил этиш шартларини 

соддалаштириш, уларнинг самарали ишлашлари учун қулайликлар яратиб бериш, хом-

ашѐ материаллари, кредит заҳираларидан эркин фойдаланишни йўлга қўйиш, банклар 

ва йирик корхоналар билан доимий алоқаларни мустаҳкамлаш, ишлаб чиқарилган 

маҳсулотларни ички ва ташқи бозорларда сотилиши учун қулай шароитлар яратиб 

берилиши, юқори малакали, билимдон мутахассис кадрлар тайѐрлаб берилиши, 

уларнинг иқтисодий ва ҳуқуқий маданиятини ошириш каби долзарб вазифаларга 

алоҳида аҳамият бериш талаб этилади. 

Иқтисодий ислоҳотларни чуқурлаштириш мақсадида тадбиркору-бизнес қилувчи 

кадрларни тайѐрлаш ва уларнинг иқтисодий, ҳуқуқий билим савиясини ошириб бориш 

мақсадида «Бизнес инкубаторлар фаолиятини кучайтириш бўйича чора-тадбирлар 

Дастури» қабул қилиниб, республика ва вилоят ўқув тузилмаларида тадбиркор 

кадрларни тайѐрлаш, ўқитиш, қайта ўқитиш бўйича ташкил этилган ўқув курсларига 

кўплаб лаѐқатли кадрлар жалб қилиниши долзарб вазифа бўлиб турипти. 

Тадбиркор кадрлар жойлардаги бизнес мактаб, бизнес инкубаторлар, 

тадбиркорлар палатаси ва «Бизнес-фонд» бошқармаси ҳузуридаги Ахборот 

марказларида «Тадбиркорлик асослари» ўқув дастурининг турли йўналишлари ҳамда 

компьютер ва чет тилларини ўрганиш бўйича қисқа муддатли ўқув марказларида 

иштирок этиб, ўз касб-ҳунар малакаларини ошириш имкониятларига эга бўляптилар. 

Бунда ҳар тарафлама етук, малакали кадрларни тайѐрлаш учун аввало, хусусий 

корхона раҳбарларининг имиджи, билимдонлиги бозор муносабатларини 

чуқурлаштиришга ҳаракат қилишлари, яъни, ушбу кадрлар туфайли эртага корхонасига 

келадиган наф, манфаатдорлик ҳиссиѐтларини чуқур идрок этишлари асосий рол 

ўйнайди. 

Бу фикр-мулоҳазалардан ушбу жиҳатлар назарда тутиляптики, яъни, ишлаб 

чиқариш соҳасида салмоқли ривожланишга эришиш учун унга муносиб ходимларни 

тайѐрлаш зарур. Профессионал тайѐргарлик кўрган, интеллектуал бойликларга эга 

ходимлар тайѐрлаш тизимини яхшилаш, самарадорлигини ошириш иқтисодиѐтда 

мулкдорлар сиинфи ўсишига ижобий таъсир кўрсатади. 

Тўғри, биринчи навбатда кичик корхоналарни оммавий суръатда малакали ишчи 

кучлари билан таъминлаш қийин масала. Бироқ, бозор иқтисодиѐти шаклланаѐтган бир 

пайтда уларни шароитларга мослаштириб тайѐрлаш талаб этилади. Ишбилармонлик 

таълими маҳаллий ва чет элларда, ўрта махсус ўқув даргоҳларида, бизнес 

мактабларида, бандлик хизмати ўқув тизимида олиниши, айниқса, тадбиркорлар 

тайѐрлашда бизнес-инкубаторларнинг роли катта бўлиши шубҳасиз. 

Минтақалардаги иқтисодий ислоҳотлар стратегиясининг асосий модификацияси 

иқтисодий салоҳиятнинг асосий элементлари, биринчи навбатда, табиий ресурслар, 

инвестиция ва инновация элементларига берилган асосда мувофиқлаштирилади. Шу 

боисдан капитални машина ва ускуналар каби фаол қисмига йирик инвестицияларни 

жорий этиш асосида ишлаб чиқаришни жадал модернизациялаш муҳим вазифа 

ҳисобланади. 

Таҳлиллар шуни кўрсатмоқдаки, бундай сиѐсатни 4 та асосий йўналишда кўриш 

мумкин: 

-корхоналарни рационализациялаш ѐки янги ишлаб чиқариш техникасини 

адаптациядан ўтказиш. Янги ускуналар ва ишлаб чиқариш қувватларини 

инвестициялаш, сифат устидан назорат, харажатларни камайтириш, бошқарувнинг янги 

услубларини қўллаш ва бошқарув назоратини такомиллаштириш; 

-тадбиркорлик муҳитини рационализациялаш. Бунга саноат корхоналарини 

жойлаштириш, ер участкалари, сув, газ ва электр таъминотини тартибга солиш, 

коммуникация ва транспорт инфратузилмасини қулайлаштириш. Тармоқдаги барча 

корхоналар учун қулай шароит яратиш. Шу йўл билан адолатли рақобат ва ўзаро 

ҳамкорликни таъминлайдиган соҳаларни рационализациялаш; 

 -саноат тузилмасини рационализациялаш. Бу соҳада рақобатбардошликнинг 

халқаро стандартлари даражасига эришиш. 

Ўзбекистонда саноатни рационализациялаш сиѐсати 2 та жиҳатни ўз ичига олмоғи 

лозим: 

- бир томондан, тадбиркорлик фаолиятининг барча жиҳатларини 

рационализациялашни рағбатлантириш мақсадида хукумат рационализация жараѐни 

учун энг қулай институт ва шарт-шароитлар яратилишини таъминлаши лозим. 

Корхоналар ўзаро ҳамкорликда ишлайдиган самарали тизимни йўлга қўйиши зарур. 

Жумладан, корхоналарни назорат қилувчи органларни қисқартириш, назорат ва 

мониторинг функцияларини бир ѐки иккита давлат органи зиммасига юклаш ҳам шулар 

жумласидандир. Бундан ташқари, корхона муваффақиятли фаолият кўрсатиши учун 

хўжалик субъектларининг мустақил ўсишига ва ривожланишига тўсиқ бўлаѐтган 

маъмурий чеклашлар сонини кескин камайтириш керак; 

- иккинчи томондан, ҳукумат саноат ривожини қўллаб-қувватлар экан, баъзи 

шароитларда танлов усулини қўллашга мажбур бўлади. Бу тузилган режа ва 

вазифаларни бажаришда самарадор бўлган саноат тармоқлари танланиб, бериладиган 

ѐрдамдир. Шундай қилиб, энг муҳим муаммо, тармоқларни танлаш ва кейинчалик 

объектларни танлаш ва ҳар бир объектга мос келадиган инструментларни танлашдан 

иборат. Юқорида кўрсатилган тармоқлар тараққиѐтини етарли шарт-шароитлар билан 

таъминлаш Ўзбекистон иқтисодиѐтини янада ривожлантириш ва умуман иқтисод 

ривожига, моддий техника базасини яратишга муҳим туртки бўлади. 

Корхоналарни илмий-техник жиҳатдан қайта қуроллантириш. Мазкур соҳада 

уларнинг ихтисослашуви масаласига алоҳида эътибор бериш лозим. Чунки бу 

тадбиркор мазкур корхоналарда ишлаб чиқарилаѐтган маҳсулот сифатини кескин 

ошириш ва жаҳон бозоридаги рақобатбардошлик имкониятини кучайтиришга ѐрдам 

беради. 

Инновацияси бўйича бундай танловнинг аниқ устунлиги корхона ва тармоқнинг, 

тармоқлараро ва ҳудудий ишлаб чиқариш мажмуаларининг жаҳон стандарти 

даражасидаги маҳсулот ва хизматлар турини жорий этишга кўмаклашади. Меҳнат 

унумдорлигини ўсиши мазкур стратегиянинг асосий элементи бўлиб, минтақалардаги 

аҳолининг турмуш даражасини мунтазам ошириб бориш имкониятларини 

кенгайтиради. Минтақалар иқтисодиѐтининг ислоҳ қилишнинг инновация стратегияси 

бу фақат янги товарлар ишлаб чиқариш учун қўлланиладиган, истеъмолчилар 

эҳтиѐжини қондирадиган янги технологиядангина иборат эмас. Бу айни пайтда янги 

заводлар ва комбинатлар, модернизациялашган ишлаб чиқариш техника базалари, 

ривожланган соҳа, соҳалараро, ҳудудий ишлаб чиқариш мажмуаларидан иборат бўлиб, 

илмий-техника тараққиѐтининг кейинги ютуқларини қўллаш ҳисобига 

рақобатбардошлик даражасини юксак даражага кўтариш имконини беради. 

Ҳозирги шароитда тадбиркорлик ва бизнеснинг асоси сифатида хусусий мулкни 

хусусийлаштиришни мустаҳкамлаш керак. Бу ҳол юқоридагилардан ташқари, ишлаб 

чиқариш самарадорлигини ошириш, молиявий аҳволини барқарорлаштириш ва бозор 

муҳитини шакллантириш вазифаларини ҳал этишнинг ҳам муҳим воситасидир.  

Хусусийлаштириш тадбиркорлар ва корхона раҳбарларининг эркин ҳаракат 

қилишларига шароит яратади. Янги ўсишнинг инновацион тури ижтимоий базани 

шакллантиради. Амалиѐт шуни кўрсатадики, хусусийлаштириш ва шу аосида 

эришиладиган тадбиркорлик ва хўжалик юритишдаги мустақил меҳнат жамоалари 

ҳамда уларнинг раҳбарлари шу ҳолатлар заруриятини астойдил ҳис этган, 

хусусийлаштиришни ўз ҳолига қўймаган, хусусийлаштириш тадбирларининг ижобий 

ва салбий томонларини пухта ўрганиб аниқ ҳисоб-китоб қилгандагина яхши самара 

беради. Давлат мулкини бошқариш ва хусусийлаштириш муҳим восита бўлса ҳам, 

тадбиркорлик ишларини жонлаштириш ва корхоналар мустақиллигини таъминлашнинг 

ягона йўли эмас. Бу ерда энг муҳими, кишиларнинг психологияси ва тадбиркорлик 

ҳамда бизнесга бўлган муносабатини ўзгартиришдир. Шуни ҳам унутмаслик керакки, 

тадбиркорлик ва бизнес бозор иқтисодиѐтининг муҳим омили сифатида дангасалик ва 

меҳнатга ҳақ тўлашдаги тенгликни бартараф этишга ѐрдам беради. 

Тадбиркорлик фаолиятининг ривожланиши тадбиркор субъектлари ўртасида 

иқтисодий муносабатларнинг тўғри ташкил этилишига боғлиқ. Республикада 

тадбиркорлик миллий анъаналарга асосланган ҳолда ривожланмоқда. 

Тадбиркорлик республикада, даставвал, асосан, савдо, ижтимоий овқатланиш ва 

молия соҳаларида устун даражада ривожланди. Ишлаб чиқариш жараѐнида 

тадбиркорлик фаолияти суст ривожланиши билан бирга, табиий бойликлардан 

тежамсиз равишда фойдаланилди. Бунинг асосий сабаби, бизнингча, қуйидагилардан 

иборат: 

- инвестиция маблағларининг етишмаслиги, ишлаб чиқариш воситаларининг 

маънавий ва жисмоний жиҳатдан эскирганлиги ва олинаѐтган кредитлар учун тўлов 

фоизларининг юқорилиги, солиқ фоизларининг объектив сабабларга нисбатан 

юқорилиги ишлаб чиқариш билан шуғулланиш манфаатдорлигига зид бўлди; 

- инвестиция маблағлари асосан тез даромад келтирувчи соҳаларга жумладан, 

ижтимоий ва аҳолига хизмат кўрсатувчи соҳаларга жалб қилиниш даражасининг 

юқорилиги ишлаб чиқаришга жалб қилинаѐтган инвестиция маблағлари камайишига 

олиб келди. 

Шу нуқтаи-назардан, ишлаб чиқариш корхоналари олдида икки асосий муаммо 

мавжуд бўлиб, бу муаммолар қуйидагилардан иборат: 

а) Корхоналарнинг умумий ишлаб чиқариш салоҳиятларидан келиб чиққан ҳолда 

ўз ходимларининг маошларини иш фаолиятлари даражасига қараб шакллантириш; 

б) Бозор иқтисодиѐти талабларидан келиб чиққан ҳолда ахборот маълумотларига 

эга бўлиш ва улар асосида ишлаб чиқаришни ташкил этиш зарур. 

Фикримизча, корхоналарнинг иқтисодий тараққиѐтида учта стратегик йўл 

мавжуддир: 

-   ўзларининг хусусий маблағларидан фойдаланиш; 

-   давлатдан ѐрдам олиш; 

- хорижий инвестицияларни корхоналар фондларидан янгилаш ва чуқур таркибий 

ўзгаришлар учун жалб этиш. 

Кичик бизнес корхоналарининг жамият ҳаѐтида бажарадиган  муҳим 

вазифаларидан бири аҳолининг ижтимоий аҳволини яхшилаш ва даромадларини 

оширишдан иборат. 

Мамлакатимизда ва унинг минтақаларида фаолият кўрсатаѐтган кичик бизнес 

корхоналари аҳоли турмуш фаровонлигининг ошишига ижобий таъсир кўрсатмоқда. 

Бундан шундай хулоса чиқариш мумкинки, аҳоли даромадларининг ошиши кўп 

жиҳатдан минтақаларда кичик корхоналар сонининг ошишига боғлиқ. Шу муносабат 

билан республикамиз минтақаларида кичик бизнесни ҳар томонлама қўллаб-қувватлаш, 

уларга молиявий ва моддий жиҳатдан ѐрдам кўрсатиш мақсадга мувофиқ. Фикримизча, 

республикамиз минтақаларида кичик бизнес корхоналарини ривожлантириш 

мақсадида: 

- кичик бизнесни ривожлантиришнинг тармоқ ва ҳудудий дастурларини ишлаб 

чиқиш ва амалга ошириш; 

- иқтисодий жиҳатдан қолоқ қишлоқ аҳоли пунктларида кичик бизнес учун солиқ 

ва бошқа имтиѐзларини жорий этиш; 

- кичик бизнес корхоналарини давлат эхтиѐжлари учун зарурий ишларни 

бажаришга жалб этиш, турли пудрат ишларига иштирокини кенгайтириш, кичик бизнес 

корхоналарида ишлаб чиқарилган товарларни ички ва ташқи бозорларда сотишга ѐрдам 

бериш; 

- бозор инфратузилмаси ривожланмаган ҳудудларда йирик шаҳарларда фаолият 

кўрсатувчи бозор инфратузилмаси субъектларининг филиалларини ташкил этишни 

рағбатлантириш; 

- кичик бизнес соҳасида ишловчиларни ўқитиш учун бизнес-мактаблар, касбий 

маҳорат мактаблари тармоғини кенгайтириш; 

- кичик корхоналарнинг хом-ашѐ, асбоб-ускуна, технологиялардан фойдаланиш 

имкониятларини кенгайтириш ва бошқа бир қатор чора-тадбирларни амалга ошириш 

мақсадга мувофиқдир. 

Лекин шу билан бирга кичик бизнесни ривожлантириш йўлида маълум 

муаммолар ҳам мавжуд. Жумладан, камѐб маҳсулотлар етишмовчилиги юзага келиб, бу 

ҳолат товар ва хизматларнинг монополлашувига, экспортга мос маҳсулотлар яратишга 

интилишга, хом-ашѐларни импорт қилиш кабиларга сабаб бўлади. Фикримизча, бу 

мақсадни амалга ошириш учун қуйидаги вазифаларни бажариш зарур: 

- моддий ишлаб чиқариш соҳасига кўпроқ ишбилармон, тадбиркор ва билимдон 

кишиларни жалб этиш; 

- менежмент, маркетинг, тадбиркорлик ва бозор иқтисодиѐти соҳаси бўйича 

малакали мутахассисларни тайѐрлаш, ишлаб чиқариш жараѐнларини рақобатга 

чидамли қилиб ташкил этиш, деҳқон хўжаликларини янада ривожлантириш, хусусий 

мулкчиликнинг вужудга келишига кенг йўл очиш; 

- қўшма корхоналар, акциядорлик уюшмаларини ташкил этишни 

жадаллаштириш; 

- қишлоқларда маҳсулотларни қайта ишлаш ва тайѐрлов корхоналарини ташкил 

этиш, уларнинг фаолиятларини яхшилаш, маҳсулотларни нобуд бўлишига чек 

қўйишига, илғор самарали ишлаб чиқариш шаклларини ривожлантириш ва 

киритилаѐтган хорижий инвестицияларни кўпроқ жалб қилиш молия-кредит бозори, 

солиқ ва банк тизимини тадбиркорларга қулайликлар яратиш йўналишида 

такомиллаштириб боришда давлатнинг бошқарувчилик ролини ошириш зарур. 

Шунинг билан бир қаторда, кичик бизнес корхоналари фаолиятида ўз ечимини 

топиши лозим бўлган қуйидаги муаммолар мавжуд, яъни: 

-кичик бизнес субъектлари учун хом-ашѐ ресурсларига бўлган талабни 

қондирилиши; 

-тадбиркорларнинг иқтисодий ва ҳуқуқий билими даражасини юқори поғонага 

кўтариш; 

-ишлаб чиқаришни ривожлантириш мақсадида тадбиркорларга ажратилаѐтган 

имтиѐзли кредитларнинг миқдорини кўпайтириш; 

-кредитнинг устама фоизлари тўланишида турли хил қийинчиликларни бартараф 

этиш; 

-рўйҳатга олинган ва фаолият кўрсатаѐтган корхоналардан бир қисми банкрот 

ҳолатига тушаѐтганлиги ва бошқалар. 

Кичик бизнес корхоналари фаолиятида содир бўлаѐтган ташкилий-иқтисодий, 

ҳуқуқий муаммоларнинг ечими сифатида қуйидаги таклиф ва мулоҳазаларни тавсия 

қилиш мумкин, деб ҳисоблаймиз: 

- тадбиркорлар хукуматимиз томонидан берилган ўз ҳуқуқларини яхши билмайди, 

жойларда тадбиркорлар иштирокида тадбиркорликка оид ўқув-семинарлар ташкил 

этилишига эътиборни кучайтириш лозим; 

-кичик корхоналар маркетинг тадқиқотларига муҳтож, лекин, улар бундай 

тадқиқотларни мустақил равишда ўтказа олмайди. Кичик бизнес субъектлари учун 

бозордаги талаб ва таклиф, нарх-наво ва бошқа бозор кўрсаткичларини акс эттирувчи 

каталог, бюллетен каби нашрлар чиқариш; 

-кичик бизнес корхоналарининнг молиявий фаолиятини яхшилаш учун уларга 

хизмат кўрсатувчи банкларнинг масъулиятини ошириш зарур. Банклар фақат касса 

хизмати кўрсатиш билан эмас, балки, мижозларнинг молия-хўжалик фаолиятини 

кучайтириш мақсадида уларнинг монитонингини олиб боришлари, аудит 

текширишлари ташкил этишлари лозим; 

-тадбиркорлар учун зарур бўлган технологиялар, хом-ашѐ ва таркибий қисмларни 

четдан келтиришда хорижий кредит компанияларидан олинган кредитларни қайтариш 

учун миллий валютадан фойдаланиш механизмлари ишлаб чиқилса, мақсадга мувофиқ 

бўлар эди. Бундай чора-тадбирлар кичик бизнес, тадбиркорликнинг ривожига ѐрдам 

беради, даромадларни ошириш ва аҳоли турмуш даражасини тезроқ яхшиланишга олиб 

келади; 

-кичик бизнес корхоналари маҳсулотларининг ташқи бозорга чиқишини қўллаб-

қувватлаш ва уни амалга ошириш бўйича пухта механизм ишлаб чиқилиши; 

-кичик бизнес субъектларининг моддий-техника ва хом-ашѐ ресусрларига бўлган 

эҳтиѐжини ҳисобга олган ҳолда махсус фондлар ташкил қилиш; 

-тижорат банклари томонидан тадбиркорлик субъектларига имтиѐзли ѐки тижорат 

кредитлари ажратилишидан олдин жойлардаги палата ва суғурта компаниялари 

вакиллари билан биргаликда маслаҳат қилиниб, улар берган хулоса бўйича кредит 

ажратишни йўлга қўйиш; 

-тадбиркор кадрлар тайѐрлаш бўйича бепул ўқув курслари миқѐсини 

кенгайтириш. 

Бир сўз билан айтганда, мустақил мулк эгалари синфини шакллантириш, 

тадбиркор ва ишбилармонлар, кичик бизнес корхоналари эгаларига амали7й ѐрдам 

бериш, бугунги куннинг энг муҳим вазифасидир. 

 

Хулоса ва таклифлар 

 

Ўзбекистонда амалга оширилаѐтган ислоҳотларни асл мақсади иқтисодиѐтнинг 

барча тармоқлари ишлаб чиқариш самарадорлигини ошириш орқали барқарор 

иқтисодий ўсишни таъминлаш ва шу асосда аҳоли турмуш даражасини муттасил 

яхшилаб боришга эришишдан иборат бўлмоқда. Ушбу мақсадга эришишда кичик 

бизнес ва хусусий тадбиркорликни ривожлантириш, уларнинг фаолияти учун қулай 

шарт-шароитлар яратиш лозим бўлмоқда.  

Олиб борилган тадқиқотлардан маълум бўлмоқдаки, хусусий тадбиркорлик ва 

кичик бизнесни иқтисодий фаолиятнинг бир тури деб қараб, буларни хусусий шахслар, 

корхона, ташкилотлар томонидан даромад ѐки фойда олиш мақсадида ўзининг ва 

шартномадаги шериклари манфаатларини кўзлаб, ишлаб чиқариш, товар сотиш ва 

сотиб олиш ѐки бошқа товарлар, хизматларга ҳамда пулга айри бошлаш ҳамда эркин 

хўжалик юритиш фаолиятини англатмоқда.  

Республикамизда охирги 10 йил ичида кичик бизнес ва хусусий тадбиркорлик 

корхоналари сони 3,5 баробарга кўпайди. Биринчи босқичда бундай тенденсияни қарор 

топиши қуйидаги омиллар таъсир этмоқда:  

 илгари яширин фаолиятда ва ярим яширин ҳолатда иш юритган 

корхоналарнинг очиқчасига фаолият кўрсата бошлаши; 

 хусусийлаштириш ва тадбиркорлик дастурининг амалга оширилиши ва 

унинг натижасида корхона активларининг хорижий ва ички инвесторларга сотилиши; 

 либерал (эркин) иқтисодий муҳитнинг қарор топиши; 

 тадбиркорларни рағбатлантирувчи кўп асрлик анъаналаримизни саралаб 

олиниш; 

 Кичик бизнес ва хусусий тадбиркорликни ривожлантиришни давлат 

томонидан қўллаб-қувватланиши унинг яққол мисолидир. 

Иқтисодиѐтни эркинлаштириш шароитида кичик бизнес ва хусусий 

тадбиркорликни истиқболда барқарор ривожлантиришнинг муҳим йўналишлари бўлиб 

қуйидагилар ҳисобланади: 

 қишлоқ хўжалик маҳсулотларини қайта ишлаш бўйича агрофирмаларни 

тезкорлик билан ривожлантириш; янги иш ўринларини барпо қилишни фаоллаштириш 

ва маҳсулотни экспорт қилишни кўпайтириш мақсадида мева ва сабзавот шарбатлари, 

вино, турли концерва маҳсулотлари, озиқа қўшимчалари ва дориворлар, қуруқ мева ва 

улардан миллий қандолатчилик маҳсулотларини ишлаб чиқаришни ташкил қилиш; 

 сабзавот ва меваларни тайѐрлаш ва сақлаш бўйича ишлаб чиқариш 

инфратузилмасини ривожлантириш, бу маҳсулотлар билан ички бозорни таъминлаш ва 

уларни ташқи бозорга чиқариш билан шуғулланувчи шаҳобчалар фаолиятини 

фаоллаштириш; 

 Ёғ-мой ассоциацияси ва озиқ-овқат саноати корхоналари тизимида 

пахтанинг техник уруғини қайта ишлаш, хўжалик совуни, қандолатчилик 

маҳсулотлари, алкаголсиз ичимликлар ва бошқа маҳсулотларни ишлаб чиқаришни 

ташкил қилиш бўйича йирик саноат корхоналари билан кичик корхоналар ўртасидаги 

кооперацияни кенгайтириш; 

 кичик текстил ва тикувчилик корхоналарини, халқ ҳунармандчилиги ва 

миллий санъоат маҳсулотларини ишлаб чиқаришни ривожлантириш; 

 чегара олди савдоси бўйича кичик тадбиркорликни ва Қирғизистон 

Республикаси билан иқтисодий ҳамкорликни ривожлантириш; 

 ҳизматлар экспортини кенгайтириш борасида сервис хизматини 

модернизация қилиш ва унинг сифатини ошириш йўли билан соғломлаштириш - 

курорт зонасини ривожлантриш. 

 Юқоридагиларни ҳисобга олган ҳолда, кичик бизнес ва тадбиркорликни 

ривожлантириш бўйича қабул қилинган меъѐрий-ҳуқуқий ҳужжатларнинг амалий 

аҳамиятини оширишда қуйидагиларга амал қилинса мақсадга мувофиқ бўлар эди:  

 кичик бизнес ва хусусий тадбиркорлик фаолиятини тартибга солувчи 

меъѐрий ҳуқуқий ҳужжатларни ўзаро мувофиқлаштириш ва уларни бир-бирига зид 

келишига йўл қўймаслик; 

 қабул қилинган қонуний ва меъѐрий ҳужжатларни сўзсиз бажарилишига 

эришиш мақсадида тадбиркорларни ҳуқуқий маданиятини шакллантириш ва 

ривожлантириш ҳамда жамиятнинг барча аъзоларини қонунга риоя қилинишини 

таъминлаш механизмни ишлаб чиқиш; 

 тадбиркорлар манфаатлари ва ҳуқуқларини ҳимоя қилиш уларнинг фаолият 

юритиш эркинликларини амалда кенгайтириш учун суд идоралари ва уюшмалари 

иттифоқлари каби жамоат ташкилотларининг мавқеини ошириш; 

 кичик бизнес ва хусусий тадбиркорлик субъектлари фаолиятига ўринсиз 

аралашишлар ва текширишлар сонини кескин камайтириш мақсадида уларни юридик 

жиҳатидан ҳимоя этиш тизимини ишлаб чиқиш; 

 кичик ва йирик корхоналар ўртасида ҳам ишлаб чиқаришда янги техника ва 

технологияларни барпо қилишда ҳамкорликни интеграция жараѐнларини 

ривожлантириш ва бошқалар. 

Кичик бизнес ва хусусий тадбиркорликнинг ривожланишида мамлакатимиз 

банк тизими алоҳида аҳамият касб этмоқда. Республикамиз банк тизимида мустақиллик 

йилларида амалга оширилган ислоҳотлар қишлоқ жойларида кичик бизнес ва хусусий 

тадбиркорлик субъектлари шаклланишига ва уларнинг қўллаб-қувватланишида ҳам 

намоѐн бўлмоқда. Бу борада, айниқса «Пахта банк», «Тадбиркорбанк», «Ғалла банк», 

«Ўзприватбанк» кабиларнинг фаолияти беқиѐс катта. Мазкур банклар қишлоқ 

ҳўжалиги билан боғлиқ тармоқларга узоқ ва қисқа муддатли кредитлар бермоқда ва 

унинг натижасида қишлоқдаги иш билан бандлигини таминлаш лозимдир.  

Мамлакатимиз Президенти И.А.Каримов таъкидлаганларидек, мамлакатимиз 

ҳаѐтининг кичик бизнес ва хусусий тадбиркорликнинг ўрни ва аҳамияти беқиѐс, 

мамлакатимиз ва унинг ҳудудларидаги ва меҳнат ресурслари, иқлими, ер ости ва ер 

усти бойликларининг кўплиги жиҳатидан дунѐдаги ҳеч бир мамлакатдан қолишмайди. 

Фақат шу бойликлардан кўплиги жиҳатидан дунѐдаги ҳеч бир мамлакатдан 

қолишмайди. Фақат шу бойликлардан оқилона ва самарали фойдаланилса, унга меҳнат 

ресурслари тўлиқ жалб этилса, чет эл инвестициялари ишлаб чиқаришга янада кенгроқ 

жорий этилса, қисқа муддатлар ичида кўзланган мақсадларга эришиш фаолиятлари 

очилади.  

Кичик бизнес ва хусусий тадбиркорлик корхоналарини барпо этишда барча 

омиллар ичида экологик омил муҳим рол ўйнамоқда. Бу омил айниқса ҳорижий 

инвесторлар иштирокида ташкил этиладиган корхоналарга тегишлидир. 

Республикамизга ҳориждан сармоядорлар кичик бизнес ва хусусий тадбиркорлик 

соҳасида қўшма корхоналар қуриб, ҳамкорлик қилиш мақсадида тобора кўп 

келишмоқда. Лекин уларнинг кўпчилиги марказларда, шаҳарларда жойлашмоқда, 

ваҳоланки жойларда фойдаланилмай ѐтган бинолар, мулк арзон хом-ашѐ, ишчи кучлари 

бисѐр, халқ истеъмоли молларига бўлган талаб эса каттадир. 

Ҳориж сармоядорларига қулай имкониятлар яратилиб, улар билан ишлашини 

қонун устиворлигида, шартномалар асосида таъминланса, албатта марказдан узоқ, 

экологик ноқулай ҳудудларга ҳам ҳорижий сармоядорлар кўплаб кириб келади. 

Демак, минтақада кичик бизнес ва хусусий тадбиркорликнинг барқарор 

ривожланиши кўп жиҳатдан уларнинг ўзига хос иқтисодий-ижтимоий, табиий, 

экологик шароитларига боғлиқ бўлмоқда. 

